
2025-мет таlан щёхар тыlась оlаhмет 
хатl эlты Хон мувеван яlап партапса 
этаl, хота «Вуlы хотан рупитты хоят» 
(«Работник кочевого жилища») яlап 
рупитты сир ханшlтаlа. 

Си яlап сир «Вой энмаlты хоят» 
(«Животновод») рупитты стандарт хося 
lуhтасты питаl па «Вуlы хотан верты 
рупатайт» («Выполнение работ по обо-
рудованию и благоустройству кочевого 
жилья») пос тохи lоhаllа. 
Си партапсая муй lуhтасты питаl: 
– Тащан яhхты нэhат нэпекат ху-

ват рупатая вуlайт. Рупитты таllаl 

lуhатlайт па пенсияя сирн нётты охатан 
сохаптаlайт. 
– Отпуска яhхтыйн, няврэм пеlа уlты 

сыс па няврэм сэма питты юпийн маты 
охат па ёша паятты верытlат. Хоят lув, 
мосаh няврэмаl мушаhа йитаl порайн, 
леккар нэпек хуват охан маlа. 
– Рупата сирн Овс мув харатан ру-

питты сира lуhтасты питlат. 
– Рупитты нэhат пенсионной фонд па 

леккар хот страхование система хося 
нэмlаl lоhаllайт. 

Альбина Тырлина 
ханшам потар

Хащам lапатан округ кущаев 
Дмитрий Артюхов Lорвош рай-
он Мужевской совхоз тащ хотаh 
ёх хоща яhхас. Щита lув оlаh 
бригадайн рупитты Озеловат па 
Артееват хоттэl мохет пиlан 
уйтантыйс. АНО «Ямал-Медиа» 
хор вуты хоятат пиlан Елена 
Сибарева (Озелова) па ус.

«Округ кущаев пиlан муват 
вантман яhхты па щит эlты по-
тарты мойh ху Махил Снейп па 
муh, рупитты лотэв эlты хор вуты 
па айкеl верты хоятат, тохlаh 
хопан Мужи воша мантсув. Щита 
район эlты каматса хоят lэlсат 
па мохты хота тусаюв. 
Хота манмеван, там порайн 

ванта касаlты пора, хоятат 
касаllат. Спутник потарты хошап 
хуват айкеl верса, муй таха унты 
касаllат па хота хотэl lонщlэl. 
Тохlаh хопан тохи унты тусаюв 
па щита хайсаюв. Юхат, атаlан, 
тащ хотаh мохиlув, касаlман 
веlщи щи тахая ёхатсат.
Рупата щиран ёхтам ёх мох-

ты хор вусат, хоты касаlман 
яhхты хоятlув lуh уlты тахайн 
хот lонщlат, ухаllаl, сохlаl-
пормасlаl щира lэщатlат. Ки-
мет хатl ёх хоятат хой хоптыя, 
хой вуlыя мантсат. Няврэмат 
хар тахайн ёнтlат, нэhат lув 
рупатайlаl верlат. 
Кат хатl щита рупитсув. 

Кимет хатl ерта йисаюв. Ерт 
кутан щиты щи, хой хор вуl, 
хой хоптыя манас, тухlат хуl 
веlты яhхсат. Рущата муй иса 

Рупата щиран тащ хота яhхас

уйтты мосаl, иса ощхуль, муй 
иса инщасlат. 
Аl щиты емаh хатlат по-

райн, хорам сохаh хоятат ухlа 
аl lэlапlат па навраllат. Тата 
ванта анта емаh хатl. Тата щи 
рупата тумпийн па рупата тэlые. 
Касаlты порайн, ерт, вотас. Ёхан 
вунштыйн, йиhкlаl унат. Тата 
уlты щир, щит анта сэм вант-
ты хорам уlапса. Вошан ванта 
щёс щиран уllа. Тата турмеван 
хоты партlаюв, щиты уllув. 
Рущlув кина вуты ураhан, 
кимет хатl еllы касаlты ура-
тысат. Па хота муй! Ерта йис, 
нюкиlаl, парщинlаl морсайт, 

вуlы меваllаl ищи морман 
уllат, нох ки кирlайт, мохты 
щи няра йиlат, еllы касаlты 
щирэl антом. Щикуш хоlна Кев 
ов пеlа касаlты мосаl.
Уlам тахаев, воllы Кев пуhаlан 

ус. Юх антом. Туlасат, иса lонщ. 
Lоlам тахайт усат куш, ар пелак 
иса lонщ. Ищки. Хуl веlты щир 
па антом, ёханаl ун. Йиhкаl пит-
тыйн няшиlыты веlщи ям. 
Дмитрий Андреевич рупата 

щиран ёх хоятат пиlан уйтан-
тыйс. Хоты вуlэт шавиман еllы 
энмаlты, потартсат. Муh вуlыlув 
яlпитты ураhан, еlпи ур му-
ват эlты хор вуlэт тутlысайт. 

Ин ястаlат, щи вер еllы туты 
мосаl. Хоты тащ унт войт эlты 
сайlаты, вуlэт портунан понты 
порайн, кораль пушасат lэщатты, 
портун хошапат муй портунатан 
хоlна тэкаптаты, щит эlты потар 
па манас.   
Щаха там яhхам вер нэпека 

понтыйн, ханшlа, муй вер хоты 
щиран lэщатlа», – тамащ айкеl 
яhхам тахайl эlты Елена Влади-
мировна муhев верас.
Пора хащтыйн, хорамаh ольпаh 

нёхты хор вантаты. Шоши мув 
хоятlув потар хуlантаты. 

Зоя Куртямова ханшам потар

Вуlы хотан яhхты нэhата яlап верат 

Нёхты хор па газета хуват 
айкеl верты хоятат ущ тыlащ 
14-мет хатаlан округ избиратель-
ной комиссия куща ху Андрей 
Николаевич Гиберт пиlан уй-
тантысат. Шоши мувеван маты 
хатlатан там пуш пирыты хатlат 
верlайт па муй яlап щир щита 
питаl, щит эlты еhта пасан су-
ран потар манас.

Щёхар тыlащан, шоши мув 
хоятlув, Законодательной Со-
брание нийlмет созыван рупитты 
депутатат пирыты питlат. Щи 
тумпийн Муравленко, Новый 
Уренгой вошаh па Надымской, 
Пуровской, Тазовской па Приу-
ральской районатан рупата туты 
депутатат па пирыlайт. 
Приуральской район па Lа- 

патнаhк вош хоятат там таl 
оlаh пуш яха пиlтащман тур 
сый пос маlат. 
Ущ тыlащ 15-мет хатl эlты 

уйт lор тыlащ 14-мет хатl 
унты кашh партия lувеl рахты 
хоятlаl нэпекат акатты питlат. 
Ёра щиран депутата рупитты 

Пирыты хатlата lэщатыlув 

Касапсайн нох питам хоятlув

ОБЪЯВЛЕНИЕ

Хащам lапатан Овс мув шимlаh 
мир хоятат округ департаментан экс-
пертной совет манас. Щита шоши 
мир хоятlув уlапса шавиты па еllы 
туты касапсая китыlыйм рупатайт 
пирысайт па нох питам хоятат нэмlаl 
ястасайт. 

Кашh рут мир ёх атэl щиран 
мойlапсайт шитсат. Lоватаlан вет 
хоят па хуlам хоттэl мойlапса ох 
ёша пайтсат. 
Ханты хоятlув кутан «Мет ям 

ёра верам проект» номинацияйн 
Пулhават вошан уlты айlат нэ Ли-
лия Германовна Сязи (Накова) нох 
питас. Lув «Ляль кертам йох пора 
арат» хоттэl мохиlаl пиlан Кев сыl 
ханты ясhа толмащсэl па арысэl. 
«Душа народов Ямала» 
номинацияйн Ващъёханов 
ашкуlа-интернатан ру-
питты нэ Раиса Алексан-
дровна Конева мойlапса 
шитас. Lув «Ас хорам 
нэ» па «Эвиет» арат 
арыты группайhан туl. 
Ханты уlапса верат ант 
ёрэматы, шавиты па еllы 
туты ураhан интернатан 
уlты няврэмlаl арсыр 
уйтантопсаята, касапсая-
та хущlаllы. «Овс мув 
хоттэl» номинацияйн 
Лидия Егоровна па Ни-
канор Степанович Нева 

мойlаптасайhан. Lын еlпи тащ хотан 
касlыман яhхсаhан. Щутщаты манман 
юпийн, Питlор куртан уllаhан. 
Там тусаhа арыты ханты нэhиев муй 

иса хошаl. Тэlые йис потар, монщат 
уятаl, lуhтарат ханшаl. Тухаl lуhтарlаl 
ара арыlайт. Никанор Степанович ищи 
хоlта катlащаl, иса верты хошаl. Антап 
кеlат, анат, путат, ухlат  – умащ вант-
ты. Мойh хоятата ханты уlапсаев альты 
кеша «Хотаh тыхаl» хот lэщатсаhан. 
Тамащ самаh, потраh, тус ёшаh хан-

ты хоятат муh хощаев уllат. Туты 
верlан еllы туваlан. Моlты яlап номас 
ёхаттыйн, вера ат тыйl. Муh па нын 
пиlанан аматlув па мойlапса ясаh ны-
нан китlув.

Зоя Куртямова ханшам потар

хоятат па lаваllайт. Уйт lор 
тыlащ етшаты унты нэпекат 
lэщатты мосlат. Унт lор тыlащ 
8-мет хатl кеман пирыты хоятат 
артаlаlайт.
Lоватаlан 145 депутат пирыты 

мосаl. Законодательной Собра-
нияя там пуш lыlтам щиран, 
11 хоят одномандатной пирыты 

округ хуват, хоlна 11 па единой 
пирыты округ хуват пирыlайт.
Там пуш, тур сый пос пон-

ты харат хуlам хатl рупитты 
питlат. Щёхар тыlащ 12, 13, 
14-мет хатlатан. Унт lор тыlащ 
кутап хатlат эlты избиратель-
ной комиссия хоятат «Информ 
УИК» проект хуват кашh хота 

lоhтыlат па пирыты хатlат эlты 
айкеl верlат.  
Хуl-вой веlпасlаты, тащ хота-

тан касаlты ёх, хув тахаятан па 
ай куртатан уlты мохет катра 
щиран оlhашак тур сый пос 
понlат. Вошаh хоятата оlhашак 
пос маты ант рахаl. Пиращ па 
мушаh хоятат хоща, щи кеша 
рупитты хоятат пос щуратты 
нэпекат па нэпекат эсаlты па-
тан аllыты lаращ пиlан ёхи 
ёхатlат. 
Уйтантопса верам хатаlан 

Избирательной комиссия ру-
питты ёх тур сый маты хатlат 
артаlасат, рупитты па лакки 
ортты нэпекlаl йи хорпи ван-
топса щира lэщатсаllаl, таl сыс 
уlты емаh па моlты айкеl туты 
хатlат постасат. Округ lоват из-
бирательной комиссияйт рупитты 
хатllаl ханшсайт. Моlты яlап 
айкеl этты порайн, нёхты хор 
хуват этаlтаты па газетаятан 
ханшты ураhан, айкеl китты 
ястасат. 

Зоя Куртямова ханшам потар

Воlаh Ляль питам 
хатlэв ант ёрэмаlэв 

Унщ тыlась хольмаh пеlа кимет хатаlан 84-мет 
таlа йис, хоты Ун Ляль питсяс. Овс мувев эlты 
кашh хот эlты хоят ляля маныlыйс. Ёlан хасям 
хоятlув ляль ураhан рупитсат.
Си хатаlан кашh хон мув хоятэв Кев хор хося 

яhхас, Воlаh Лялян уlам хоятаl нумаlмасlы, лы-
патан понтсаllы. Етан, айlат ёх яха актасьман, Кев 
хар хося тут сун вущитсат. 
Муh нэмоlты порайн ляль питам хатlэв ант 

ёрэмаlэв па Воlаh Ляль харан уlам хоятlув иса 
нумты питlаllув. 

Альбина Тырлина ханшам потар

Верам пормасат 
этаlтасат

Там уйтантопсая аршак хоят 
ёхтыlыты питас. Кашh порайн 
моlты яlап от этаlтаlа па 
верlа. Там пуш яlап касапса 
lэсятса. Хоятат нийl номина-
цияйн кассат: хуl сох эlты 
lэсятам пормасат, вуlы хотан 
яhхты нэhат таlан тайты ми-
лат, нэhат ухlа сохам эlты 
сэвам кеlат, этнической элемен-
тан lэсятам сувенират, тонты 
эlты верам йиhlат, там йисан 
тайты пенщарат, вуlы кирты 
лак кеlат па аканя ёнтам шоши 
мир ёх тайты сохат этаlтаман 
усат. Кашh ёхтыlыйм хоят йи 
пормас пирыты верытас. 

Вератты харат 
lарпитсайт, вантопсайт 

lэсятсайт

Кимет хатаlан уйтантопсайт 
«Ямальская филармония» хар 
пуhаlан мантсат. Ар хорпи ве-
ратты, тынасты харат lарпитман 
усат. Нийlъяh туса вератты хо- 
ят рупатайlаl этаlтасат. 
Вератты тахайн омасты таха 

ант хащиlыйс, няврэмат па 

Айкеlат

Хорам, сыйh, тусаh уйтантопса

Там пуш «Душа тундры» эт-
нофестиваль яртъяhмет пуш 
верса, хуlам хатl манас. Хон 
мув па округ эlты сот моlтас 
тус хоят Пулhават воша 
ёхтыlыйс. ОЦНК каш верты 
хотан па «Ямальская филар-
мония» хар хося мойh па 
вошаh хоятат хорам сохат, 
пормасат этаlтасат, мастер-
классат lэсятсат па каш 
альсат. 

Альбина Тырлина ханшам потар 

ун хоятат lувиlаlа моlты иса 
версат. Хой хуl сох па щаш-
кан пиlан рупитас, тухlат ай 
хуваныет эватсат, хой «мурах» 
брелок верас, хой оляпан хан-
шас. Кашh хоят моlты пормас 
lутты па lув ёшаlан верты 
верытас. 
Хатl кимет шупан ун хоя-

тат па няврэмат Овс мув йис 
потар альман, «Полярис» хар 
эlты вош хуl хуват шушман, 
вантопса этаlтасат. Ёlта па 

хорам соха lуматlыйм вошаh 
па куртаh шоши мир хоятат 
шушсат. 

Мет тусшак хоятат 
мойlаптасайт

Этнофестиваль етшаты еlпийн, 
мет туса арыты, вантопса этаl- 
таты группайт па атэl хоя-
тат каш альсат. Касапсаятан 
нох питам хоятат дипломатан 
юкантсайт.

«Овас мувие» Пулhават вош, 
«Щаня ёх» Овкурт па «Арыты 
Овс мув» Надым вош ханты 
арыты группайт пирысайт. Атэl 
арыты хоятат эlты Раиса Сер-
геевна Шишкина Ямкуртаh нэ 
лауреата йис. 
Вератты хоятат кутан мет 

тусшак Евдокия Александровна 
Тыликова, Емельян Кириллович 
Куртямов, Людмила Емельянов-
на Рочева (Овкурт), Елизавета 
Пенчакувна Тарлина (Муравлен-
ко), Елена Алексеевна Шульги-
на (Асов курт), Александр Ана-
тольевич Сотруев (Пулhават), 
Индира Константиновна Атаман 
(Харсойм) эlты усат. 
Па йишан «Душа тундры» 

уйтантопсая хоятат туп 2027-
мет таlан ёхатlат, па сирн 
ант ки верlа. Ханты хоятlув 
кутан ар туса вератты, арыты, 
якты хоятат уllат. Симась 
манты уйтантопсая ёхтыlыяты, 
няврэмlын тутlыяты. Хорам 
сохlан, пормасlан альты па 
тыныты туваты, арlан, якlан, 
монсьlан этаlтыяты. 

Ханты мир эlты Воlаh Ляля 
шеhк ар хоят маныlыйс. Муй-
кем хув пора хащас лялян уlам 
опращlаl эlты хиlыlаl ищи па 
нумlат.

Марина Нева антеl ака, Ва-
силий Гурьевич Наков эlты 
еша нумаlмас, манэм потартас: 
«Василий Гурьевич щит ма анти-
мем яй ус. Оlаh потрэман Семён 
Гурьевич эlты щи потартсам, 
щит lув апщеl – Василий мет 
ун ус.
Василий Гурьевич Наков 1921-

мет таlан Lорвош районан По-
равт лепан сэма питас. Вуlы 
тайты хоятат хоттэlан энмас. 

Воlаh Ляля ущ тыlащан 
яртьяhмет хатаlан 1943-мет 
таlан туса. Ляль харан шеhк 
вещката па каркама ус. Ущ 
тыlащан 1944-мет таlан такан 
мушмаlтса, щишан ёхи китса.
Ляль юпийн Пораватан ус, 

вуlы шавийс. 1960-мет таl эlты 
Питlоран ус, хуl, вой веlпасlас, 
Горка вош совхозан рупитас».
Василий Гурьевич lаварт 

уlапса ус, щи ураhан арсыр 
ишакты нэпекатан, меваl по-
сатан мийlыса. Воlаh Лялян 
лялясмаl ураhан, «За отвагу», 
«За оборону Ленинграда», «За 
победу над Германией» меваl 
посатан юкантыса.

– Антем потарты щиран, Семён Гу-
рьевич Lорвош районан Поравт куртан 
1925-мет таlан сэма питас. Семён Гу-
рьевич – щит антимем яй ус. Ащеl па 
антеl Поравт эlты тащ хота рупитман 
яhхсаhан. Lын няl няврэм тайсаhан: Ва-
силий, Семён, Нина па Тихон. Нина ма 
антем анти. Lув семьяеl тащаh ус, щи 
ураhан ащеl Гурий паратса (раскулачи-
ли). Антеl Марфа Ивановна няврэмlаl 
пиlан утща хащас, lув шеhк каркам па 
тус нэ ус. Няврэмlаl энмаlтсаllы, хоl 
тащ хотата рупитты маныlысат.  
Семён Гурьевич Наков 1943-мет таlан 

Воlаh Ляля туса. Ляль харан кат пуш 

Воlаh Лялян веккеша ушас

Lыlhа ёхи ёхтас 
Х
ор
: 
М
ар
и
н
а 
Н
ев
а

мушмаlтыса – 1944-мет таlан ай 
кер тыlащ кимет хатаlан па щёхар 
тыlащ нийlхощьяhмет хатаlан. 

1945-мет таlан ай кер тыlащ ихо- 
щьяhмет хатаlан орден Красной 
Звезды меваl посан юкантты айкеl 
ёхтас, ай кер тыlащ ярхусмет 
хатаlан партапса нэпек ёш посан 
понтса. Туп Семён Гурьевич хоща 
щи айкеl щиты ант ёхтас, 1945-
мет таlан ай кер тыlащ lапатмет 
хатаlан Венгрия муван Будапешт 
вошан ляль харан веккеша ушас.
Lув энамты поха уlмаlан ляля 

туса, охшамаh хоят хоlна ант 
тутlыйс, няврэм ант тайс. Щиты 
Воlаh Лялян энамты похат парсат, 
веккеша ушсат. 
Ин, хун ляль харата яhхам мо-

хет, лялясты ёха нётам ёх эlты 
хоятат потар туlат, сам хошийl. 
Нумасlан, муhев яма уlты ураhан 
муй арат пуш lэllы уllысат, 
потыlысайт, муй арат муш, шук 
тусат. 

Воlаh Лялян хоятат 
шеhк ар шук вантсат, 
хой ёх веккеша ушсат. 
Lув эlтыlаl уна ювам 
хоятат потрат эlты 
нумты питlув. Ма-
рина Нева Ун Ляля 
маныlыйм опращаl 
Семён Гурьевич Наков 
эlты ищи ар хуllыйс:

Lорвош район няврэмат 
Воlаh Ляль кев хор хоща

Песlаh пам эваlт 
верты сохам

Карра сохам антам ос, песlаh 
пам эваlт верты сохамна йинтассат. 
Щимащ сохам верты ораhна хан-
тэт инlаh ёщ юх тайсат. Щищкан 
верты ораhна прялкайт па верети-
нойт тайсат. Демьянка хантэт хоща 
1999-мет таlна холна вантам Н.Ф. 
Прытковайна. Хув сыв хорпи, хат 
лаhаl хоща хайман ол, йи пелкаl 
па хат хор хоща сохман ол. Щимащ 
веретено (емут) хуватl хоlъёh кем 
сантиметра. Прялкайль па хут-лапат 
кем сантиметра, юх эвалт верман 
ол. Песlаh пам lэщатсат па коl сэвсат 
топ ныhат. 

Кат щир щищкан 
сэвса 

Сохам верты порайна асат щирl щир-
на этаl. Матты сохам охал, хойтавlаl 
куlсакат. Щирэl сахайт арсайт па кат щир 
щищканны сэвсайт. Охал па куl щищкан. 

Карра щищкан песlаh пам 
эваlт верса

Аксана Александровна Багардаева нэпек 
хоща lэщатмаl хоты йис нэhхэт камн 
рот щищкан масайт песlаh пам эваlт 
верта онтlасат. Хоты щищкан этас. Lув 
актам атlаl эваlт ма нынан еса хасlам 
хоты ернас щищкан хантэт хоща этас.
Йис порайна ханты нэhхэт ернас песlаh 

пам эваlт верта питсат. Сохам верты 
ораhна песlаh пам сусн акатта масl хон-
ты лыпатlаl иl питlат. Щиlта кастаlа. 
Локки lарпатlа па юхна навла lэпатты 
йитаl маса. Щимащ сохмат эваlт хув 
пон тэlна верса – щимащ так ос, коlат 
севамат па щищкан лапсат. 

Еса олман ханты 
ныhат холна лён 
па конопля эваlт 
верта онlасат. Пес- 
lаh пам эваlт верам 
щищкан хосапат йинта 
питсат. Кащат, ях ван 
ернасат, хув ернасат. Иттам 
ты маса песlаh пам эваlт верам 
ханты масайт Тобольской пормас савиты 
хатна ванта рахал. Ныh ернасат туh щищ-
кан лапас эваlт верман осат, lытlаl па 
туhат. Инlаh кесы ернас вермеl порайна 
ант тайсат, сохам lэр таlман щищкан эваlт 
щиты версат. 

Ернас 
хорамтты щир

Ернас сыllаl тунна каратсаllаl, хансаh 
щищкан лапсатна, пунаh сохамна. Вес 
пелкаl веритсэl таlаhты щиты йинтаста 
сас пеlа. Lытlаl ищи щиты хорамсаllаl. 
Холна тайсат ханты хансы – щищки хорат 
версат, юх хорат. Ях нэhхэт ернасат ищи 
таlаh щищкан лапас эваlт версайт, алhаl 
эваlт сас пеlа щищкан пелак ласкаман, 

кутпаl антап иты щищкан пелак-
на йинтса. Lытlаl хуват осат. Пан 
сыlаl, мевl охал тунна карат- 
сайт, хансаh щищкан лапсатна 
хорамсайт.

Охсам ныhат па 
яхат тайсат

Охлаl охсамна сайlаман тайсаl- 
lаl, яхат йис порайна ищи охса-
мат тайсат. Ях нэhхэт охсам lуh 
сыс сомтыlысат, пиlhайт эваlт 
сайlата. Ях охсамат аl щищкан 
лапас эваlт верман осат, хорамеl 
антам. Ныhат па охсамlаl хатян 
охсам (татарский платок) хорпет. 
Сыllаl расэтна версаllаl, тун-
на каратсаllаl. Корты пелкатна 
йинтсаllаl. Холна ханты ныhат 
охсам алаhlаl ниl алhаh лап-
сатна йинтсаllаl. Касh ханты 
ныh lытас охсамаl хорамми вер-
та, щищкан этмаl юпина камн 
рот щищкан эваlт верта питсат, 
хорамтта.

Вера Лонгортова 
хансам потар

Щакр

Щакр – рущ ясаhан тюлень. 
Щи вой Овс муван щарасан 
уl. Lув еhк эlты ваhкатlыты 
па йиhкан ущиlыты верытlат. 
Йиhкан уlты хуlат lэвман 
уllат. 
Щакрат яlап таl тыlащ – ай 

кер тыlащ сыс сэма питlат. 
Пошхиеlаl еhк эlты оlман 
тайlат. Ай войие туп сэма 
питаl, lув антеlан lонщ вуса 

Пошхиет энамты пора

Суювиет

Ай вуlыет Ас нопатты па ущ тыlащhанан сэма питlат. 
Хун суюв веlщи сэма питаl, антеlан нёlыlа, щаlта lув 
мохты кура lойl, шушты питщаl. Каматса щёс хащты 
юпийн, ай пешие аl хухатlыйl. Ай вуlы эсам lэl. 
Вантаl, муй антеl lэl, lув па щимащ от пулэмаl.  
Тащ воштаты порайн, суюват ван кутlы тащ эlты ёхи 

хащlат. Ёхан унштыйн пешиет йиhка охаlты паllат, 
ёхан питаран вохатман хухатlыlат. Щи порайн нэ 
вуlэт lувиlаl каншты ёхlы йиlат. Туп хун няврэмlаl 
уятlаllаl, тащ нюхаllэl. Щиты ай вуlыет lуh хуват 
анти пуhаlан энамlат. 
Таl хащаl, суюв нёлува йиl. Антеl па пеши тайl, 

щи порайн нёлув тащ хуват атэl яhхты питаl.

Васэт  

Васэт товийн морты мув эlты ёхатlат. Lонщ lоlаты 
порайн калат, lорат сыlан, ханя тахайн тыхаl верlат. 
Ванты, па воятан, хоятатан ант ат уятlайт па кетамlайт. 
Щита, пора ёхаттыйн, пошах понlат. 
Хун васы пошхаl понаl, тыхlаlан эlты омасман, 

хошмаlман тайlаllы. Тыхаl патэl эl пунаlан понlаllы, 
няврэмийlаl ант ат потlайт.  
Хошма йиты порайн, пошхат воя йиlат, карlаl 

шукатlаllаl. Щи юпийн lув антиlаlан па ащиlаlан 
lапатты питщаlайт. Еша энамlат па тыхаl эlты 
манlат, антиlаlан унщты, пурlаты утаlтаlайт. Сусан 
васэт ун воя йиlат, ар юран катаllайт па морты мува 
пурlаlат. 

Lуh пора. Унтан уlты войт 
пошхийиlаl сэма питсат. Lуh хуват 
lув энамlат, юраhа йиlат. Овс муван 
уlты каматса вой сыр энамты щир 
эlты ханшсам.

Валентина Рохтымова ханшам потар

ханятlа па мисъйиhкан lапатlа. Хун ай 
щакрые антеlан эсаман lапатты воlытlа, 
lув хоlна lэтот мощатты щир ант тайl. 
Щи ай пошхие эl войн яма катаlман 
уllа, щишан lув катхощъяh lапат lэllы 
уlты верытаl. 
Щи войиет шеhк умщат: ун ох, ун сэм 

тайlат, пуныйиlаl новет-новет. Щакр 
пошхат научной литературайн кутюва 
аяllайт.
Щакрат lуhан Овс муван уllат. Сус 

соханты кеман морты мув пеlа манlат. 
Щиты щи щи войт уllат.

(Оlаh шупаl № 24 
(1275) lуhтаlн) 

Имоlтыйн Патлам унт лепан па хорпи 
вер па хоятат пиlан па тыйс. 
Веlщи яха манам имеhан-икеhан усhан. 

Ёра вуlыlан шавиман атэl хотан касаlман 
яhхсаhан. Айlат хоттэl мохет юр тайман, 
нэмоlты хоят lынан ант мосас. Кашh хатl 
яха, йи вер верман, йи ещаl вантман, 
lэвас хоят муя мосаl. Щиты щи вуlы та-
щан воштаман, lарпа таха каншман, хоят 
шеhк ванан антом тахаятан утща касаlман 
яhхсаhан.   
Касlаптытан эlты, имоlтыйн Патлам ура 

ёхатсаhан. Щи пораятан там унтэl эlты 
хоятат моlты потрат хоты хуllысат. Там 
катhан паlты вер ант тайсаhан, хоят потар 
ант хуlантсаhан, lын щиранан усhан. 
Патлам ура ёхатман юпийн, хув, муй ван 

щи унт лепан усhан. Унтаl унт хорпи. Па 
унтат эlты юхlаl еша паlшакат па унтаl 
шик. Еша кепа хатl най шеhк ант хойlыйl, 
вотаh хатlатан тата сай, кушкепа хотвоl 
харэl шеhк lонщаh лап ант аlамlа. Щита 
уlтан сыс нэмоlты атом вер ант этlыйс, 
сэм сай паlтапан ант ёхтыlысайhан.
Товия ванамас. Айlат ёх имеhан-икеhан 

Ас пеlа касаlты lэщатыты питсаhан. Ман-
ты тахайн хув, юшlаl атма йиты питсат. 
Йи матты хатаlан, аlаhсахат хотан нох 
лосатсаllан, ват ухаllан lэlсаllан, яма 
иl хушсаllан па уlам тахайн эlты щи 
нёхlасhан. Кашh вет-хут ухаl кирам атэl 
онас тус. Юш вертыя ийикеl оlhа манас. 
Имеl онасаl тувман lув юпеlан йис.   
Аl щиты ванттыйн, тащ верам юш хуват 

кен мантыя. Туп ёlта ювман, шеhк кен 
ищи антом. Оlаh ухаl, ванта, сорам lонщ 
хуват манаl. Юхат йиты ухlат юшеl тови 
йиhкан амарlаlа. Оlhа мантыйн, кер хуват 
кентат манlа. Ёlта йиты ухlат куl аплак 
кутан таlасlат. Lэlтам ухаlан пуhаlта 
манты пищ па антом. Щиты щи йиhки 
lонщ кутан руhкатlыlа. Ай соймиет 

вунштыйн, оlаh ухаl еhк хуват манапаl. 
Ёlта йиты хоятэн ухlаl йиhк хуват туllы. 
Касаlты порайн арсыр щир уllыйl. Утlам 
хоятат хоты, щи вер уйтман, ищи па еша 
lавlасман онасlаl туllаl. Оlhа манты 
хоятэн сорамшак па пайlы тахайт каншман 
юшаl верlаllы. Ёlта йиты мохет муйкем 
верам юш хуват манlат, ищи па онасlаl 
вантман туllаl.
Айlат мохеhhан щиты щи онасlан тув-

ман, Патлам ур эlты йи еl хатlаhан. 
Щи таlан нэhаlа еша lаварт ус касаlты. 
Нэhат ухаlан, онтапан, веlщишак сэма 
питам похиеl оlас. Щит ураhан, юшаl 
яма вантман, ухlаl аяlта тусlы. Ар пе-
лак, ухlаl пуhаlан, куран шушас. Рэпаh 
па рувайh тахаятан ухlаl ёхlы lаваlман 
такан катаlсаllы.
Патлам ур эlты этты тахайн ай ёха-

ные овас. Щи ёханэl вуншты порайн, 
нэ туты онасан щёпуваl иl тахарlыйс, 
пуши хоптыlаl ваща нишсат. Ухlаl lойс. 
Щарщаh кеlаl эватматы ураhан, сора 
ёхlы хухаlты мосас. Онтапан оlты пекlы 
няврэмиеl утща хайты па паlаl. Ийикеl 
lув онасаl пиlан йи еl манаl. Увты щиран 
хув па ант щащаl. Ниншам вуlыlаl щита 
щи шаканlат. Ай нэhев онасаl пиlан иl 
lойс па хащам ухlаl хоща тохи хухаlмийс. 
Щарщаh кеlаl эватмасlы, хоптыlаl лы-
паща ракантсат. Ухlаl ванашак таlсаllы, 
пуши карты кеllаl яlпа ярсаllы. Пуши 
хоптыlаl курат щира понтсаllы, лак 

кеllаl яма lэщатсаllы. Онас хуват 
ёхlы йитаlан пуши хоптыlаl па 
валэмасlы. Щита волкемитаl сыс, 

пора хащас. Нэhат ухаl 

Патлам 
ур

хоща ванэмамаl порайн, вантlаllы, амуй 
хоты анта щиты?! Амуй эlты паlтап хуран 
ёхатса. Ёшан катlам щищки иты самаl 
сэhкащты питас. Ухаl унты хащам кутаl 
щащlы-курlы манапсаllы. Няврэмиеl он-
тапан кащаlамаl порайн веlщи сайкамтас. 
Тур хараlан тахарlам lаварт lыl шуваl 
веlщи ким этас. Похаl питы сэман lув 
мохты вантман онтпаlан оlас. 
– Муй щиран?! Хоты сахат иl хушам 

няврэм онтап кеllаl эhхсаllы? Эlты лап 
лаhкам охшам щуhаl муй щиран ёхlы 
вощкасlы? Мосаh ма апи кеllам лыня 
ярсаlлам? Охшамаl мосаh вотан еl поlтса? 
Няврэмем мосаh такан няхтыйс? Похиеl 
яlпа яма ёварсаllы па онтпаlа оlтасlы. 
Онтап кеllаl таканшак ярсаllы. Нэhев 
муйкем ай нэ ус, унтан уlты вер уйтсаllы. 
Няврэмаl оlтамаl юпийн, ухlаl пуhаlан 
хайм курмат вантыты питас. Онасаl иl 
lойм тахайн, паlшак таха ус па тови во-
татан lонщаl лакки харыйм. Вальюхаh 
тахайн ухаl манам юш ант ныlа. Щит 
ураhан, нэhев нэмоlты lэвас пурантапса 
ант кащаlас.
– Яа па щи, нох воlыя! – lувеl роммаl- 

lаllы, – камн номас оха ёхатаl! Няврэмем 
таlаh па lыlаh, ухаl эlты иl ант ракнас, 
щит ям. Еша кепа охшамаl еl поlтса, он-
тап кеllаl лыня йисат. Пох ат уl! Юраh! 
Ванан нэмоlты хоят антом! Хой тата уlты 
верытаl? Утща ат уllув!
Ант эваlман, онтпаl хоща па щи вана-

шак хатас. Охшам щуhаl нох аlапсаllы 
па вантаl.
– Похиеl венш сохаl матты ки питы 

хорапшака йис? Амуй охсохlаl питыяшак 
вантасlат? Нёl вусlаl матты ки унат… Яа, 
па щи, мета! Манэм ма паlтаптаlэм! Ма щи 
няврэмем! Муй хорпи ус, щимащ щи уl! 
Яа, тармаl! Ешауl ийикеман каншты 
питlайм.

(Еllы па уl)                 

Зоя Куртямова 
lэщатсаllы

Хорат потарlат

Арат арисат 
па lувиlаl 
эттысат

Пулhавтна ертъяhмет пус 
«Душа тундры» этнофестиваля 
шоши мир нэhхэт актащисат. 
Холам хатl сыс Ямал, Саран, 
Ёмвош па па мув мур тэl 
нэhху уйтантысат. Камн сот 
ропатайlаl эттысат. 

Сэпан куйпат, ернасат, lуhа 
вайт, тонты эваlт верам пор-
масат, тун эваlт сэвам хыриет, 
тучаhат – щи lампа омащ ма-
сайт пеlа вантман, сам аматl.
Кутlаlна каста – творческой 

коллективат па щирэlна ариты 
нэhхэт, хой lув щирlаl-пищlаl 
савийl па алhищ туl ёхтыlысат, щи томпына юх эваlт 
эватты, хор хансты па пормас верты нэhхэт осат.
Овс мув нэhхэт культура сэhк тащаh – монщат, арат, 

амаматщет, ентапсэт. Мунг нэhхуlу нарасъюхна 
па хоты ентlат, холантта омащ.
Верта хасты ях мастер-класс эттасат. 

Хой тун картас, каlаh сох, ной эваlт 
йинтассат, хой lытыттат веритсат 
вантта па онlата ентты антап па 
акань верта. Щи онтасна васаh па 
майlата ёхтам нэhхэт шоши мир 
ях олапсы вантсат па онттасат.

Вера Лонгортова
 хансам потар

